
ՊԱՏՄՈՒԹՅԱՆ ՕԼԻՄՊԻԱԴԱ – 2016 

ՄԱՐԶԱՅԻՆ ՓՈՒԼ, 10-ՐԴ ԴԱՍԱՐԱՆ /180 րոպե/ 

 

I. ԹԵՍՏԱՅԻՆ ԱՌԱՋԱԴՐԱՆՔՆԵՐ           (15 միավոր) 

 

1. «ՀԱՅՈՑ ՊԱՏՄՈՒԹՅՈՒՆ»                   (9 միավոր) 

 

ա. Նշել ճիշտ պատասխանը. 1-8-րդ առաջադրանքներ:       (0,5 X 8 = 4 միավոր) 

 

1. Ըստ Խորենացու` որտե՞ղ է գտնվել մեհենական պատմագրության արխիվը. 

1) Աշտիշատում     3) Արտաշատում 

2) Անի ամրոցում    4) Բագարանում 

 

2. Ե՞րբ է գահակալել Վռամշապուհ արքան. 

1) 378–387 թթ.     3) 388–414 թթ. 

2) 422–428 թթ.     4) 415–419 թթ. 

 

3. ԼՂՀ–ի կազմում գավառներ են ընդգրկված Մեծ Հայքի հետևյալ նահանգներից. 

1) Արցախ, Այրարատ    3) Սյունիք, Արցախ 

2) Արցախ, Ուտիք    4) Սյունիք, Ուտիք 

 

4. Ո՞վ էր 1877–1878 թթ. ռուս–թուրքական պատերազմում Երևանյան ջոկատի 

հրամանատարը. 

1) Վ. Բեհբութովը    3) Ա. Տեր–Ղուկասովը 

2) Մ. Լոռիս–Մելիքովը    4) Ս. Քիշմիշևը 

 

5. Ո՞ր գավառում էր գտնվում Ձիրավի դաշտը. 

1) Արտազ      3) Բագրևանդ 

2) Ոստան Հայոց     4) Կոգովիտ 

 

6. Ե՞րբ է գահակալել Սարդուրի II–ը. 

1) Ք. ա. 786–764 թթ.   3) Ք. ա. մոտ 835–825 թթ. 

2) Ք. ա. 764–735 թթ.   4) Ք. ա. 735–մոտ 710–ական թթ. 

 

7. Ե՞րբ սկսվեց ղարաբաղա–ադրբեջանական պատերազմը. 

1) 1991 թ. հունվարին   3) 1991 թ. հուլիսին   

  2) 1991 թ. մայիսին    4) 1991 թ. օգոստոսին 

 

8. Ո՞վ էր Հայկական բարեգործական ընդհանուր միության (ՀԲԸՄ) հիմնադիրը: 

1) Ա. Մանթաշյան    3) Պողոս Նուբար փաշա  

2) Գ. Նորատունկյան   4) Նուբար փաշա 

 

բ. Լրացնել պատասխանը:       (1 X 2= 2 միավոր) 

 

1. Ճակատամարտերը դասավորել ժամանակագրական հաջորդականությամբ. 

ա. Արածանիի 

բ. Մագնեսիայի 

գ. Տիգրանակերտի 

դ. Գավգամելայի 

ե. Խառանի 

զ. Ակցիումի 

 

2. Գահակալման տարիները համապատասխանեցնել արքայի անվանը. 

1. Խոսրով III Կոտակ   ա. 339–350 թթ. 

2. Պապ     բ. 287–330 թթ. 

3. Տիրան     գ. 350–368 թթ. 

4. Տրդատ III Մեծ    դ. 374–378 թթ. 

5. Արշակ II     ե. 330–338 թթ. 

 6. Վարազդատ    զ. 370–374 թթ. 

       է. 378–387 թթ. 

  

 

 

 

                                                 

գ. Լրացնել պատասխանը:     (1 X 3 = 3 միավոր) 

 

1. Գտնել երկու սխալ պնդումները.     (0,5 X 2 = 1 միավոր) 

 

ա. 480–ական թթ. հայոց ապստամբական շարժման արդյունքներից էր Մեծ 

Հայքի Ուտիք և Արցախ նահանգներում և հարակից տարածքներում հայկական թա-

գավորության հիմնադրումը, որտեղ գահ բարձրացավ Վաչագան Բարեպաշտը: 

բ. Հայաստանի երկրորդ բաժանումով երկրի մեծ մասն անցել էր Սասանյան 

Պարսկաստանին, քանի որ Բյուզանդիան Պարսկաստանին զգալի տարածքային զի-

ջումներ էր կատարել Հայաստանի հաշվին: 

գ. Դվինի ժողովների որոշումները պաշտպանեցին հայոց եկեղեցու դավանա-

բանությունը պարսից արքունիքի հովանավորած նեստորականության և բյուզանդա-

կան քաղկեդոնական եկեղեցու ոտնձգություններից ու վերջնականապես հաստատե-

ցին հայոց եկեղեցու ազգային և դավանաբանական ինքնուրույնությունը: 

1 2 3 4 5 6 

      

1 2 3 4 5 6 

դ. 590 թ. պարսից նոր արքա Վահրամ II–ը Հայաստանում բռնկված հակա-

պարսկական ապստամբությունը ճնշելու նպատակով ռազմական օգնություն էր 

խնդրել բյուզանդական Մորիկ կայսրից: 

 ե. «Սահմանադրութիւն կանոնական»–ը հայ և համաշխարհային իրավագի-

տության պատմության մեջ նշանավորվել է որպես վաղ կանոնագրությունների օրի-

նակ: 

 

  

   

 

2. Գտնել երկու սխալ պնդումները.      (0,5 X 2 = 1 միավոր) 

 

ա. Հայ իշխանները, համոզվելով, որ երկրի փրկությունը միասնության մեջ է, 

համախմբվեցին Աշոտ II-ի շուրջը և միացան երկրի ազատագրման նվիրական 

գործին: 

 բ. Հայաստանը պառակտելու և ռազմականապես թուլացնելու նպատակով 

խալիֆը Հայաստանի նոր թագավոր ճանաչեց Սմբատ I-ի հորեղբորորդուն` հայոց 

սպարապետ Աշոտին: 

 գ. Համոզվելով, որ զենքի ուժով դժվար է Հայաստանի դեմ պայքարում 

հաջողության հասնել, Սաջյան ամիրաները փոխեցին իրենց քաղաքականությունը և 

որդեգրեցին հայ իշխանների միջև երկպառակություններ սերմանելու 

քաղաքականություն: 

 դ. Գագիկ Արծրունու խնդրանքով Սմբատ I-ը վերանայեց իր վճիռը և 

Նախճավան քաղաքը վերադարձրեց նրան, ինչի հետևանքով սրվեցին արքայի և 

Սյունյաց իշխանների հարաբերությունները: 

 ե. Հայոց եկեղեցին, որը լիակատար աջակցություն էր ցուցաբերում 

Բագրատունիներին, մեծապես շահագրգռված էր և կողմնակից Հայաստանի 

պետական անկախությունը վերականգնելուն: 

     

 

 

 

3. Գտնել երկու ճիշտ պնդումները.     (0,5 X 2 = 1 միավոր) 

 

ա) Տիգրան Մեծի և Պոմպեոսի միջև կնքված Արտաշատի պայմանագրով 

Հայաստանը թեև պահպանում էր իր տարածքային ամբողջականությունը, սակայն 

կորցնում էր պետական անկախությունը: 

բ) Տիգրանակերտի անկման պատճառն այն էր, որ քաղաքը պաշտպանող 

օտարազգի վարձկանները հռոմեացիների առջև դավաճանաբար բացեցին 

դարպասները: 

գ) Տիգրան Կրտսերն ընդվզել էր Պոմպեոսի դեմ և վիրավորել նրա 

արժանապատվությունը, ուստի Պոմպեոսի կարգադրությամբ ձերբակալվեց ու 

ընտանիքի հետ գերեվարվեց Հռոմ: 

դ) Տիգրան Մեծի և Պոմպեոսի միջև կնքված Արտաշատի պայմանագրով 

Հայաստանը թեև չէր պահպանում իր տարածքային ամբողջականությունը, սակայն 

պահպանում էր պետական անկախությունը: 

ե) Տիգրանակերտի անկման պատճառն այն էր, որ քաղաքում տարածվել էր 

սոսկալի համաճարակ, և պաշտպանների թիվը զգալիորեն կրճատվել էր: 

զ) Տիգրան Կրտսերն ընդվզել էր սեփական հոր դեմ և ցանկանում էր հոր 

կենդանության օրոք դառնալ Մեծ Հայքի և Ծոփքի միացյալ թագավորության 

գահակալ, ուստի Պոմպեոսի կարգադրությամբ ձերբակալվեց և ընտանիքի հետ 

գերեվարվեց Հռոմ: 

 

 

 

 

 

 

 

 

2) «ՀԱՄԱՇԽԱՐՀԱՅԻՆ ՊԱՏՄՈՒԹՅՈՒՆ»          (6 միավոր) 

 

         ա. Նշել ճիշտ պատասխանը. 1 – 4 – րդ առաջադրանքներ:    (0,5 X 4 = 2 միավոր) 

 

1. Հին Աթենքի քաղաքական գործիչներից ո՞վ է 15 տարի անընդմեջ ընտրվել առաջին 

ստրատեգոս:   

1) Դեմոսթենես    3) Կլիսթենես  

2) Պիսիստրատ    4) Պերիկլես 

  

2. Թվարկվածներից ո՞ր ցեղի ներկայացուցիչները հռոմեական քաղաքացի չէին:   

 1) լատիններ     3) լիգուրներ 

 2) սաբիններ     4) էտրուսկներ  

    

3. Ո՞վ էր Ֆրանկական թագավորության հիմնադիրը:  

 1) Կարլոս Մարտելը    3) Պիպին Կարճահասակը   

 2) Քլոդվիգը      4) Նարսեսը 

  

4. Ե՞րբ է ստեղծվել Եվրոպական համագործակցությունը: 

 1) 1992 թ.     3) 1967 թ. 

 2) 1977 թ.     4) 1957 թ.     

բ. (1 X 2 = 2 միավոր) 

 

1. Պատմական իրադարձությունները դասավորել ժամանակագրական 

հաջորդականությամբ. 

ա) ԱՄՆ–ի Անկախության հռչակա•րի ընդունումը  

բ) Երիտթուրքական հեղաշրջումը 

գ) Առաջին սահմանադրության ընդունումը Ֆրանսիայում 

դ) Ռուսաստանյան առաջին հեղափոխությունը 

ե) Ավստրո–Հունգարիայի ստեղծումը 

  

 

 

2. Պատմական իրադարձությունները դասավորել ժամանակագրական 

հաջորդականությամբ:  

ա) Անկարայի ճակատամարտը 

բ) Պապական պետության ստեղծումը 

գ) Ս. Սոֆիայի տաճարի կառուցումը           

դ) Կարլոս Մեծի տերության բաժանումը երեք մասի 

ե) Մանազկերտի ճակատամարտը 

 

 

 

 

                                      

գ. (1 X 2 = 2 միավոր) 

 

1. Հասկացությունները համապատասխանեցնել բացատրությանը. 

 1. Աթենական պետության գերագույն օրենսդիր մարմինը՝ ժողովրդական 

ժողովը: 

 2. Աթենական պետության գլխավոր գործադիր պաշտոնյան:  

   3. Սպարտայի գերագույն օրենսդիր մարմինը՝ ժողովրդական ժողովը: 

   4. Հռոմեական հանրապետության գերագույն օրենսդիր մարմինը՝ 

ժողովրդական ժողովը: 

 

  ա) գերուսիա 

  բ) կոմիցիաներ 

  գ) արքոնտ 

  դ) էկլեսիա 

  ե) ապելլա 

          

1 2 3 4 5 

     

1 2 3 4 5 

     

1 2 3 4 

2. Տրված փաստերից որո՞նք են ճիշտ: Ընտրել երկու պատասխան: 

ա) Ք.ա. 1359 թ. Ամենհոտեպ IV-ի և Խաթուսիլիս III-ի միջև կնքվեց պայմանագիր, 

որով կողմերը պարտավորվում էին բոլոր վիճելի հարցերը լուծել բացառապես 

խաղաղ ճանապարհով: 

բ) Օտտոն I-ը 962 թ. արշավեց Հռոմ և թագադրվեց որպես կայսր, իսկ պապի հետ 

կնքած պայմանագրով ստիպեց պապին ճանաչելու իր գերիշխանությունը: 

գ) Ֆիլիպ II Օգոստոսը 1202 թ. հրավիրեց Գլխավոր շտատներ, որտեղ ներկայացված 

էին երեք դասեր՝ հոգևորականներ, ազնվականներ, քաղաքացիներ: 

դ) Ք.ա. 553 թ. Կյուրոս II-ի մղած պայքարը Մարաստանի դեմ ավարտվեց մարերի 

պարտությամբ և մայրաքաղաք Էքբատանի գրավմամբ: 

ե) Իտալիայում տեղակայված գերմանական վարձու բանակի հրամանատար 

Ալարիխը 476 թ. տապալեց հռոմեական վերջին կայսր Հոնորիոսին, որով Արևմտյան 

հռոմեական կայսրությունը կործանվեց: 

 

   

 

 

 

 

 II. ԱԶԱՏ ՇԱՐԱԴՐԱՆՔՈՎ ԱՌԱՋԱԴՐԱՆՔՆԵՐ (5 միավոր) 

 

1. Ներկայացրե՛ք Հռոմեական կայսրությունը Օգոստոսի պրինցիպատի և Ուշ 

կայսրության ժամանակաշրջանում. համեմատե՛ք այդ ժամանակաշրջաններում 

կառավարման և ռազմական ոլորտներում կատարված կարևոր փոփոխությունները:

             

            (2,5 միավոր) 

 

 

2. Ներկայացրե՛ք վաղ ավատատիրական Հայաստանի պետական կառավարման 

համակարգը, ավատատիրական աստիճանակարգը, բանակը: 

 

(2,5 միավոր) 

 

 

Է. Մինասյան  

                            Պատմության հանձնաժողովի նախագահ, 

պատմագիտության դոկտոր, պրոֆեսոր 

 

  


